
Ja so is die 3de maand van 2014 ook alweer verby, en ons het voorwaar al heerlik gekuier by 
Arendsnes, Monateng asook Bosfontein. Tydens díe naweke het ons verskeie pragtige Boekevat 
sessies en Eredienste gehad asook samesyn etes, lekkernye en braaie - namens ons ander lede, baie 
dankie aan ons getroue lede en kampkommandante vir die reël hiervan. 

  

Om die 3 kampe te ontleed is moeilik, maar Arendsnes was ‘n rustige kamp om tot stilstand te kom 
na die Desembermaand se ervarings. Tydens die Monateng senior week saamtrek was daar ook ‘n 
Rietvallei uitstappie gereël (dankie Hans vir jou insette hier) na die Jurgens fabriek, en later die 
naweek het ons ook ‘n suksesvolle wit olifanttafel verkope gehad, gevolg deur ‘n interessante 
praatjie oor die GROEN produk naamlik Bioway Multi miergif. Bosfontein het so ampertjies nie 
plaasgevind nie weens die storms en vloede soos van ons seniors ervaar het toe hul by Maroela oord 
vir ons “gewag” het om dan die naweek saam by Bosfontein te kan kamp. 

  

Net om te spog oor ons aktiewe seniors, ja, by elke kamp het hul vooraf koelte gaan soek en 
saamgetrek waar ‘n hond uit ‘n bos gekuier, geëet en gelag was (‘n paar het glo gehuil ook!), dit  als 
glo in afwagting op die res van ons werkende klas. Elke keer as jy by hul verbystap was daar ‘n ander 
koekblik of skinkbord eetgoed of opgesnyde waatlemoen op sulke vrolike tafeltjies! As jy gelukkig 
was is jy so een ou koekie ge-offer. Eish – ek gaan weer geslag word by die volgende saamtrek……… 

  

Maar alles is nie altyd maanskyn en rose nie, en van ons lede het lief en erge leed gehad, ons dink 
aan julle en vertrou dit gaan reeds  beter. 

  

Voor ons afsluit, die gebruik van vooraf inbetalings raak nou ‘n realiteit en oorde verlang weke voor 
‘n kamp depositos ter bevestiging van aantalle. Ons as SAWA lede sal ook nou vorentoe ons koppe 
moet draai en met sorgvuldige beplanning ons kampnaweke ingedagte hou. Ons kan nie meer op 
kort kennisgewing saam wil kamp of dan kop uittrek of nie. Natuurlik sal ons as bestuur nog steeds 
ons bes doen om almal te akkommodeer, maar die oord het soms maar die laaste sê. Dus kan en 
gaan dit gebeur dat ons as lede depositos of selfs die volle bedrag verbeur as ons nie opdaag nie. 
Hierdie is ongelukkig die werklikheid wat vir ons, as privaat individue of dan selfs as SAWA lede, 
voortaan in die gesig staar.  Rietvallei bestuur het vir solank as moontlik die voorafbetalings probeer 
vermy as in ag geneem word dat daar ander streke is wat dit al as jarelange gebruik het. Ons vra dus 
almal se vriendelike samewerking in die beplanning van ons kampe.  Gaste is natuurlik nog altyd 
welkom, maar lede kry voorkeur, veral by funksies soos AJV en Jaarafsluiting.  Ons gaan nou braai en 
kamp – dalk Rietvallei se nuwe leuse? 

 

Tjaart 

 



2 

Rietvallei Bestuur 2013/14  
 Voorsitter 

        Tjaart Klaasen 082 785 6895 
tjaartjk@absa.co.za  

Ondervoorsitter  

         Wayne Botha 083 6070928 

 wayne@witklippies.co.za 

Penningmeester  

        Corné de Wagenaar 082 3350661  

 corstiaan@telkomsa.net  

Sekretaris  

         Marietjie Klaasen 076 1078272 
mmklaasen@gmail.com  

Redakteur  

         Erna Koekemoer 082 324 3396 

         koekeem@gmail.com 

Kampkoördineerder 

         Hans Koekemoer 082 5657896 

         erhans@absamail.co.za 

Senior Burgerverteenwoordiger  

         Margriet van den Berg  

        082 586 0480 
wavdberg@telkomsa.net  

Jeugverteenwoordiger (geen stemreg) 

         Denise Botha 083 607 0928 
wayne@witklippies.co.za  

SAWA Webblad:  

          www.sawa.org.za 

Inhoudsopgawe 
• Rietvallei bestuur 

• Redaksioneel 

• Pitkos 

• Lief en Leed  

• Kampnuus 

  Arendsnes – Januarie 

  Monateng – Februarie 

 * Bosfontein – Maart 

• Nuusbrokkies - Rietvallei 

• Nuusbrokkies - NUB 

• Senior Burgerhoekie 

• Jeugnuus en –dinge 

• Toekennings 

• Verjaarsdae en herdenkings 

• Haak die woonwa 

• Knuppeldik 

• Op ligte noot 

• Kampprogram 

• Adverteer 

Redaksie 
Ek vind soos ek ouer word dat ek soveel kere 
begin terugdink aan tye wat verby is – kamptye 
wat soveel kosbare herinnering inhou.  Van 
1978, ja so lank al is ons al lede van SAWA, is 
daar soveel wat ons onthou.  Baie prettige dae, 
ek dink aan die inlê-flieks wat ons by die ou 
Nylstroom-park gehou het.  Boeresport, veral 
die lekker waterkaskenades wat by 
Hennopspride gehou was, die jukskei met 2-liter 
waterbottels het groot belangstelling uitgelok en 
nog soveel meer.  Wat veral uitstaan is 
vriendskappe wat oor soveel tye gesmee is en 
wat die toets van die tyd deurstaan het.  
Dit is wat ons kampe so lekker maak – die blye 
weersiens van vriende – al die onthou’s van 
vorige kampe.  So, asb, deel met ons almal julle 
ervarings van besondere kampe en 
gebeurtenisse! Ons plaas dit graag in die 
Rietstok. Erna 

Hart-afdrukke 
Here, oral waar ek gaan, laat ek vingerafdrukke agter: 

op die hande wat ek aanraak, 
op mure, borde, ruite, deurknoppe, boeke... 

Daar is geen wegkomkans nie: 
waar ek vat, plaas ek ‘n teken van my identiteit. 

Help my, Here, om waar ek ook al gaan hart-afdrukke na te laat. 
Hart-afdrukke van regverdigheid en deernis, van begrip en liefde 

van barmhartigheid en belangstelling; 
hart-afdrukke van hartlike vriendelikheid,  

van opregte betrokkenheid en omgee. 
Mag my hart altyd ‘n ander hart aanraak 

en ‘n afdruk laat van u liefde... 
Laat ek ‘n sagte aanraking agterlaat 
by ‘n eensame buurman of –vrou, 

by ‘n wegloopkind, ‘n bekommerde ouer, ‘n verstote oumens. 
Here, stuur my uit om hart-afdrukke op mense se lewe te laat. En as iemand sou sê: 

‘Jou aanraking het my vandag versterk’; 
‘Jou nabyheid het my vertroos’, 

laat hulle agterbly met die bewussyn 
dat dit ú liefde was wat hulle in my optrede ervaar het.  

Uit die Groot Gebedeboek 

Een van die beste maniere om soggens op jou voete te kom, is om eers op jou 
knieë te gaan. 

Lief ... 
 Hennie en Anne-Marie Engelbrecht se kleinseun is 2 Januarie gebore – baie geluk 

oupa en ouma.  Geniet julle nuwe status. 

 Willem de Jongh se moeder was in die hospitaal vir toetse, sy is egter weer tuis na 
die toetse en is beter. 

 Fanie Jacobs was in die hospitaal opgeneem met ‘n dreigende hartaanval, hy is 
egter weer ontslaan en dit gaan goed met hom. 

 Klaus Lubbert het ‘n knie operasie ondergaan wat goed afgeloop het.  Ons is 
dankbaar dat jy so goed herstel. 

en leed 
 Elsette Jacobs ondervind steeds probleme met haar oog.  Ons vertrou dat dit 

spoedig sal verbeter. 

 Elsette Jacobs se suster is onlangs oorlede.  Ons bid jul sterkte toe. 

 Etresia Crous het ‘n maagoperasie ondergaan, ons wens jou ‘n algehele herstel toe. 

 

Pitkos 



Nuusbrokkies Rietvallei   
 Ons lede word herinner om Saterdag 20 September te memoriseer – ons groot Lente 
Boerefees gaan plaasvind ten einde fondse in te samel vir ons 10de verjaarsdagviering in 
2015.  Die beplanning is al reeds baie goed op dreef, danksy Sonja en haar span, en een en 
almal se heelhartige samewerking word gevra om van hierdie dag, een van ons 
hoogtepunte van die jaar te maak.  Dit gaan ‘n pretdag wees met stalletjies, speletjies, 
potjiekoskompetisie en ‘n lekker mandjie/’cooler box’ dans.  Die geleentheid sal plaasvind 
by die Swartkop Lapa in Centurion.  
 Horison Sorgsentrum is ook weer op Rietvallei se gemeenskapsuitreikprogram.  Verdere 
opgradering en herstelwerk word weer beplan en van ons lede het alreeds skenkings 
gemaak en word versoek om weer, soos in die verlede, hul ondersteuning aan hierdie 
belangrike saak te verleen in die vorm van skenkings van voorraad, donasies, geselsies en 
dies meer. 
 Die volgende lede het hul bedankings ingedien as lede van Rietvallei: 
     * Willem en Martie Momberg – Oom Willem het aangedui dat die bedanking weens sy 
         hoë ouderdom is.  Hy sal egter nog van tyd tot tyd as ‘n dagbesoeker saam kom kuier. 
     * Johann en Marlene du Toit. 
     * Willem en Marnette van Rensburg. 
 Ons verwelkom die volgende as nuwe lede van ons streek:  
     * Dries en Elize Engelbrecht 
     * Tjaart en Amanda Fourie 
Hennie en Ingrid Maas het hul Nasionale Sertifikaat vir 25 jaar as SAWA lede ontvang.  

Oom Willem Momberg 
oorhandig (vir die laaste keer 
as SAWA-lid) hul toekenning 
aan Hennie en Ingrid Maas 

 Tannie Rina de Klerk se oudste suster is na ‘n lang siekte oorlede.  Alle simpatie en 
sterkte aan die familie. 

 Roekie Hill se moeder is oorlede en aan jul familie, ons dink aan jul in die moeilike tyd. 
 Jak Wagenaar se vader is oorlede.  Baie sterkte en simpatie met jul verlies. 
 Wimpie Marais het geval en haar arm gebreek.  Sy het ‘n operasie ondergaan 

waartydens ‘n plaat met skroewe ingesit is.  Ons vertrou jy sterk vinnig aan.  

Nuusbrokkies SAWA 

Tydens ‘n NUB vergadering vroeg in 2014 is die volgende aan die streke deurgegee: 

 

 Alhoewel SAWA nog eens is met die doelwitte van die Tolhek aksiegroep, het SAWA onttrek van 
die groep om te voorkom dat die beeld geskep word dat die organisasie hom vereenselwig met 
‘n spesifieke politieke party. 

 Lede word weer gevra om daarop te let om nie ou SAWA klere of embleme in verkeerde hande 
te laat kom nie.  Dit kan die beeld van SAWA beskadig indien dit deur nie-SAWA lede gebruik 
word. 

 Lede word weereens daarop gewys dat hulle gereeld hulle woonwa se wiele moet nagaan om 
te verseker dat dit vas is (veral die linkerwiel). 

 Lede word ook daaraan herinner om seker te maak dat die sleepvoertuig se haak vas is en nie 
‘n gewig dra op die bal wat meer is as die spesifikasie nie. 

 Lede word daarop gewys dat hulle 15% afslag kan kry by die koop van goedere by Hi-tec 
winkels. 

Wie en wat is die SA Woonwa-Assosiasie? 
 
Wat is die Suid-Afrikaanse Woonwa-Assosiasie (SAWA)? SAWA is ŉ Afrikaans georiënteerde 
organisasie met ŉ Christelike grondslag wat die woonwalewe onder gesinne wil bevorder.  
Afrikaans georiënteerd”? Ja, ons doen ons ding in Afrikaans, al is nie al ons lede se huistaal 
Afrikaans nie. Maar daar is een baie groot klem: GEEN politiek nie. Ons stel nie die minste daarin 
belang om te weet aan watter politieke party ŉ lid behoort nie. Politiek is taboe, ons het geen 
politieke mening of standpunt nie. Ons voel baie sterk daaroor dat daar darem iewers ŉ plekkie 
moet wees waar ons sonder politieke ondertone mekaar se geselskap kan geniet. 
Wat behels “Christelike grondslag”? Sawanante is nie skaam om op te staan en as Christene getel 
te word nie. Daarom sal u by enige SAWA-saamtrek, regoor die land, sien dat daar gereeld 
Boekegevat word en dat ŉ erediens Sondagoggend aangebied word. Vir die kinders word ook 
kategese of Sondagskool aangebied. Maar, weer eens word GEEN kerkgenootskap onderskryf nie.  
SAWA is nie die plek om kerke te vergelyk of teen mekaar af te speel nie. As Christene het ons die 
vrymoedigheid om saam, oor kerkgrense heen, ons hoofde voor die Almagtige te buig. 
“Woonwalewe bevorder”? Woonwalewe is een van die min stokperdjies waarby die hele gesin, 
oud en jonk, betrek word. Die gesin kry die geleentheid om saam te kuier maar daar is ook vriende 
en geselskap vir elke lid van die gesin. Waar kuier mens nou lekkerder as Saterdagoggend om tee 
en koekies of Saterdagaand om die braaivleisvure? Vriendskappe word regoor die land gesmee 
want of jy in Pietersburg of Kaapstad woon, jy is hartlik welkom om by enige van die streke regoor 
die land te gaan saamtrek hou en jy is verseker van ŉ vriendelike ontvangs. 
SAWA is so goed soos familie, ŉ landswye familiekring. 



Rietvallei is na die Maan! 
 
Rietvalleiers het die naweek van die 24-26 Januarie behoorlik sterre 
gesien by Arendsnes Oord, toe hulle Saterdagoggend laat ontbyt geëet 
het - omdat hulle vroeg wou aandete eet.  Waarom?  Hulle het net na 
sononder vergader om die Ruimte in te vaar met Sterre en Planete saam 
met Hennie Maas.  Ons het daardie aand besef hoe klein ons is in hierdie 
magtige heelal en hoe verspot ons struwelinkies is op hierdie “small blue 
dot” – ‘n blou juweeltjie wat in die magtige oneindigheid hang, ons 
enigste tuiste. Die kosbaarheid van hierdie wonderwerk, Aarde, in ‘n 
lewensvyandige heelal, is wat Sawanante mos elke maand uitdryf om die 
prag van ons klein blou spikkeltjiese natuur te gaan geniet.  Hier woon 
“everybody anybody ever knew”! 
 
Die senior manne het natuurlik, soos gewoonlik, 'n paar dae voor die 
tyd hulle plekke onder die skadubome gaan uitsoek.  Die neste van 
arende is gewoonlik op redelike ontoegangklike plekke en nie enige 
iemand kan daar kom nie.  Net so is die hobbelrige pad na Arendsnes 
ook  'n uitdaging - veral die laaste stukkie van Brits af tot by die 
Rooikoppiesdam.  ‘n Lugreëlingtoestel het selfs losgeskud uit een 
woonwa! Gelukkig kon Wim met sy tegniese vaardigheid die probleem 
flink oplos.  

Kampnuus 



Die grasperke en staanplekke lyk mooi en die groot swembad is 'n 
welkome plek van afkoeling.  Daar is ook genoeg bome waaronder 
mens kan staan, hoewel die ruie, enkeldiep grasperk darem netjies 
gesny kon gewees het vir die groep besoekende waens.  Hoewel die 
ablusies modern is, is daar nog ruimte vir verbetering.  Daar was 
altesaam 21 lede en 1 gas wat die naweek gaan kamp het en die 
Rietvalleiers het die geleentheid terdeë benut om te ontspan en by 
vriende te kuier.  Dit is sekerlik een van die kenmerke van 'n Rietvalleier 
dat hy of sy nie op hulle laat wag om sy kampstoel te vat en te kuier 
met ‘n beker koffie in die hand nie. Sondag het Rietvallei se dominee, 
ds Marnette van Rensburg, die kerkdiens in die Lodge-saal 
waargeneem, daarna is die naweek afgesluit met ‘n heerlike 
waatlemoenfees - 'n welkome afkoeling tydens 'n baie warm naweek.  
Selfs die kamp se klein eland kalfie het sy dors by ons waatlemoene 
kom les. 

Dankie aan die kamp- 
kommandante, Wim en 
Margriet van den Berg 
saam met Steve en Lulu 
Kleynhans, wat gesorg 
het dat almal ‘n rustige 
en ontspanne naweek 
geniet het. 
Hennie en Ingrid Maas 

Ingrid Maas ontferm 
haar oor die eland 

kalfie 

‘n Welkome gesig – 
Marnette voor haar 

‘Rietvallei gemeente’ 



Ja, dit is nou al ‘n gegewe:-  As ons by Monateng kamp, dan reën 
dit!!!  Maar soos ek al voorheen gesê het, dit demp beslis nie 
Rietvallei se kuierlus nie. Dit was ‘n HEERLIKE rustige naweek.  
Die Seniors was natuurlik al moeg gekamp toe ons werkendes 
Vrydag by die oord gearriveer het.  Ek verneem dat van hulle al 
Maandag by Monateng opgedaag het.  Ai, alte lekker!!!  Donderdag, 
wat ‘n opwindende dag, word besoek gebring aan die Jurgens 
fabriek.  Maar meer hieroor kan in die Rietstok gelees word. 
 
Vrydagaand is heerlike kerrie- en gewone maalvleis vetkoeke aan die 
kampers voorgesit en dit was soos blits uitverkoop.  Die boekevat 
was in die wiele gery deur die reën en het groepies bymekaar gekom 
by hul woonwaens en hulle eie boekevat gehou.  Dit was nou ‘n 
mooi gebaar.  Selfs die registrasieproses moes uitgestel word na die 
volgende oggend. Saterdagoggend is die tafels gerangskik met die 
“wit olifante” daarop.  Daar was heelwat winskopies en ‘n paar 
kampers het hoogs tevrede met hul inkopies daar weggegaan.  En 
die Kas is weer met ‘n mooi bedraggie aangevul.  Tinus Fourie het 
die inisiatief geneem en gereël vir ‘n persoon om ‘n praatjie te lewer 
oor hul Bioway Multi produk ...'n veilige miergif wat in en om die 
huis gebruik kan word. Dit was deur bykans alle lede bygewoon en 
het groot byval gevind as ons sien hoe het almal gekoop!  Daar is 
heerlik ontspan en gekuier die middag en Jak en Jacqui Wagenaar 
het met ‘n spogmotorfiets opgedaag om saam te kuier en braai 
tydens die gebruiklike buurmanbraai.   
 
Dan was daar natuurlik weer  
een of twee persone wat hul  
name “STOMP” gemaak het,  
maar ons sal maar nie name noem  
nie …..  
 

.  
 

Monateng:   
Seniorkamp - 17-21 Februarie 
Streekkamp - 21-23Februarie 



 
 
 
 
 
 
 
 
 
 
 
 
 

 Sondagoggend het Ds Marnette en Willem spesiaal van Pretoria af 
deurgery Monateng toe om vir ons ‘n baie mooi Boodskap te bring.  
Daarna is ‘n paar tafels vol lekkernye en koek gelaai en kon ons die 
naweek op ‘n vreugdevolle gekuier afsluit.  Dit is voorwaar ‘n eer en 
‘n vreugde om ‘n Rietvalleier te wees.  Anet Lübbert 

Ma betrap vir klein Pieter 
terwyl hy koekies in die spens 
steel. Sy besluit om hom ‘n 
Bybelse les te leer en sê vir 
hom.  Jy het gesteel. Watter 
deel van die tien gebooie is 
hier van toepassing. 
Pietertjie antwoord: Jy mag 
nie doodslaan nie. 



Regs:  Fanie en Alida 
Venter, Jakes en Ina 
Erasmus ontvang hul 

kampkommandanteplaatjies 
van Pieter le Roux 

Links:  Henry en Roekie Hill   
ontvang hul 10de streeksaamtrek-
plaatjie van Elize vd Berg.   Onder 
oorhandig Trix vd Berg aan Daan 
en Elize vd Berg hul toekenning vir 
30 streek saamtrekke. 

Jaco, Trix en hul dogters het 
na ‘n lang afwesigheid weer 
kom saam kamp.   

Senior Burgerhoekie 
Monateng Senior-kamp 
Maandagoggend vroeg-vroeg arriveer 6 entoesiastiese senior burgers met hul woonwaens:  
Neels en Rina, Fanie en Alida, Jake en Ina, Mel en Lettie, Henry en Roekie asook Ann en haar 
suster Bettie.  Uit die staanspoor word gegroet en gesels en tussenin word opgeslaan.  Elke 
dag daarna het nog woonwaens gearriveer tot daar 10 woonwaens was – wat ‘n fees. 
 
Donderdag – wat ‘n opwindende dag – word besoek gebring aan die Jurgens fabriek.  Met 
heelwat draaie en so bietjie verdwaal word ons by ons aankoms deur Deon Erasmus 
verwelkom asof elkeen ‘n nuwe woonwa wil koop. Die hele proses van woonwa-ontwerp en 
beplanning begin in die ontwerpafdeling, elke klein onderdeel van die wa word gemeet en 
daarvolgens gemaak sodat alles vooraf gesny kan word en net aanmekaar gesit kan word.  
Gemiddeld 10 woonwaens van ‘n model word per dag gebou. 
 
Die groep word begelei deur die verskeie hoofde van elke afdeling en breedvoerig 
verduideliking gegee van die prosesse.  Die toer lei na die afdeling waar plate staal gesny 
word deur middel van laserstrale.  Die lasermasjien is ‘n indrukwekkende, 
rekenaargeprogrammeerde masjien met ‘n verstommende prys van R7.5 miljoen. 
  

Symure word op die onderstel 
geplaas, dan die dak en laaste die 
voor- en agterkante.  Laastens het 
die glasveselafdeling aan die beurt 
gekom. 
Die groep is daarna met heerlike 
verversings bedien – wat ‘n voorreg 
om so ‘n interessante besoek te kon 
bring aan die Jurgens fabriek.  ‘n 
Groot dankie aan Hans Koekemoer 
en Margriet van den Berg vir die 
reëlings.  

Daarna waar die plate gebuig en aanmekaar 
gesweis vir die onderstelle.  Die volgende proses is 
om die vloer op die onderstel te plaas, daarna word 
die meubels gebou en op die vloer vasgeheg.  Die 
symure van die waens is laaghout, baie liggewig 
wat met muurpapier geplak is. Die binnekant van 
die muur word versterk met stroke sink (galvanised 
iron) en hout waar die meubels en yskas vasgeheg 
word.  Openinge tussen die versterkings word gevul 
met polistireen. Die muur word dan gesny in die 
vorm van die woonwa.   
   



Jeugnuus en -dinge 
Die afgelope paar kampe van die nuwe jaar het baie druk op ons kinders geplaas met 
skoolaktiwiteite en sportbyeenkomste en dies meer en was die opkoms van die jeug nie so 
groot nie.  DisCo byeenkomste op Sondae het egter gereeld plaasgevind al was daar soms 
net enkele kinders teenwoordig.  Ons sien uit om weer later die jaar meer van ons kinders 
saam met hul ouers by die kampe te sien!  Sterkte vir jul druk programme. 
 
So gepraat van skool – entrepreneursdag by die skool is mos nou baie gewild by al die skole 
– en hieronder is ‘n paar wenke vir die entrepreneursdag. 
 
                  Krap so ‘n bietjie deur jou speelgoedkas en maak die kleiner, ongebruikte speel- 
                  goed bymekaar (dit moet darem nog bruikbaar wees).  Plaas elkeen in ‘n       
gekleurde papiersakkie (of verf ‘n prentjie op ‘n bruin papiersakkie) en verkoop dit as ‘n 
gelukspakkie. 
 
                   Met mamma se hulp, maak ‘n paar klein pizzas en verkoop dit in skywe gesny. 
                  Daar sal altyd ‘n honger maatjie wees wat eerder kos soek. 
 
                  Kollekteer by mamma/ouma en tannies hul ou krale, armbande en oorbelle wat 
                  hul nie meer gebruik nie en monteer dit op ‘n oorgetrekte polistireenbord.   
                  Dit verkoop soos soetkoek veral wanneer moedersdag om die draai is. 

Rietvallei toekennings 

Lede          Streek        Algemeen 

Mel en Lettie Ueckermann 110 

Neels en Rina de Klerk 90 

Daan en Elize van Vuuren 30 

Henry en Roekie Hill 10 

Bywoningsplaatjies  toegeken aan lede: 

Januarie Februarie Maart 

Ansie Delport Georgina de Wagenaar Anet Lübbert 

Deidre van den Berg Hennie Engelbrecht Diana Fourie 

Elmarie le Roux Jacques Marneweck Erna Koekemoer 

Sieg Maritz Jean Pierre Viljoen  Etresia Crous 

Tersia Fourie Tamzin Marneweck Glenn Kahts 

Willem van Rensburg Tjaart Klaasen Hans Koekemoer 

Wim van den Berg Jacques Fourie  

Klaus Lübbert 

Lettie Ueckermann 

Roekie Hill 

Willem de Jongh 

Wimpie Marais 

Januarie Februarie Maart 

Neels & Rina de Klerk Johann & Elsabe Grobler Fritz & Etresia Crous 

Chris & Ansie Delport Fanie & Alida Venter 

Hennie & Anne-Marie Engelbrecht Henk & Glenn Kahts 

Steve & Lulu Kleynhans Hans & Erna Koekemoer 

Mynhardt & Wimpie Marais 

Herdenkings 

Verjaarsdae 

Haak die wa... 
Gedurende die laaste klompie maande het ons hier in die Rietvallei streek geweldig baie reën 
gehad en kom Vrydag, wanneer almal jubel om weer ‘n kamp by te woon, bondel die wolke 
saam en dan reën dit behoorlik. Sondag is dit oppaktyd en so tussendeur die kerk en dan 
teedrinkery en die haastigheid op pad huis toe word die tent opgevou, veral die naweektent, 
en in ‘n sak geprop omdat die vrees vir die nat paaie en slaggate ons jaag om by die huis te 
kom. My vraag is nog altyd:  hoe ‘n goeie praktyk is dit?  ‘n Naweektent moet goed gedroog 
word alvorens dit weggepak word ten einde seker te maak dat die lewensduur van die 
naweektent verleng.  Deesdae word die tente vervaardig van poliëster maar oor die algemeen 
is die ouer tente vervaardig van ‘n mengsel van poliëster en katoen en die rede daarvoor was 
dat katoen as dit natword, uitsit en dan so die poliëster wat nie uitsit se spasie opneem en 
sodoende die tent dig maak.   
Veral  oor naweke as ons parkeer is dit lekker om onder ‘n boom te staan vir skaduwee en so 
tel ons dan stof, voëlmis asook boomgom op die tent op.  Nou sien ek dat dit algemene 
praktyk is om sommer die besem te vat terwyl die tent hang aan die woonwa en die tent af te 
vee.  Maak seker dat hierdie besem nie te hard is nie want met ‘n te harde besem word die 
materiaal beskadig van die tent.  Ek wil aanbeveel dat die tent natgespuit word en met ‘n baie 
sagte borsel afgevee word en gelaat word om te droog.  Onthou hierdie geld ook as dit kom 
by die uitstoot-daktent van die laeprofiel woonwaens. 
As u die tent sou oopmaak en dit lyk of daar muf op die tent voorkom kan u verseker wees dat 
dit diamantskimmel is.  Diamantskimmel is die beginstadium van verrotting op hierdie seil en 
kan vir u groot skade teweegbring.  Vat weereens water  met geen seepoplossings in nie, spuit 
dit af en gebruik ‘n sagte borsel waarmee u dit skoon vee.  Daarna kan u na ‘n handelaar of 
tentvervaardiger gaan en ‘n middel wat tentskimmel beveg kry wat die tent herseël.  Hierdie 
middel kan met die hulp van ‘n sproeistuk opgespuit word ten einde die tent weer te seël.  
Daar word oor die algemeen gesê dat u kerswas kan gebruik om die tent weer te seël maar 
glo vir my, dit is net om die skade te verlangsaam en nie op te los nie.  Maak gebruik van ‘n 
goedgekeurde seëlmiddel.  Moet ook onder geen omstandighede ‘n tent in ‘n wasmasjien 
gooi om te was nie.  Glo my, dit het al gebeur.  ‘n Naweektent met karakter op is beter as ‘n 
beskadigde tent.  Met dank aan Hans Koekemoer  

MY WIFE'S RIDING LAWN MOWER IS NOW FOR SALE!  
Here’s the story. It’s still hard to believe the way it turned out.  
My wife said she wanted a riding lawn mower.  She works all day 
and was always tired when she came home from work, and I 
thought that a riding lawn mower would help her get the yard 
work done quicker so she would have more time for the chores 
inside. SO, being the handy sort of guy that I am, I made her a 
riding lawn mower! I thought she would squeal with delight or 
something and give me a big hug. I even put a light on it so she 
could work at night (see photo), after she finishes putting away 
the dinner dishes. To this day I still can’t understand why some 
women are so hard to please!! 

•‘n Bietjie soet… en ‘n Knuppeldik 

 
Souttert  
1 blikkie weense worsies 
1 koppie (of meer) gerasperde cheddarkaas 
4 eiers 
1½ teelepel mosterd 
1 teelepel uiesout (of klein gerasperde ui en ½ 
teelepel sout) 
2 eetlepels koekmeel 
2 teelepels pieterselie (droë pieterselie is reg) 
1 koppie melk 
  
Verhit die oond tot by 180 grade Celsius (350 
grade F) 
Rasper die worsies en meng met kaas.  Klits die 
eiers saam met die melk, voeg die ander droë 
bestanddele by en meng met die worsies en 
kaas.  Gooi in gesmeerde plat bak  of tertbak 
en bak 30 min.  
 

Vrugterepies 
 1 kop koekmengselvrugte 
15 rooi of groen kersies (kleiner gesny) 
250 ml suiker 
125 g margarien 
1 eier 
2 ml vanilla essens 
1 pakkie Tennisbeskuitjies 
  
Smelt margarien en voeg suiker, 
koekmengsel, en kersies by en kook vir ±10 
min oor lae hitte.  Klits intussen eier goed 
en voeg vanilla by.  Haal die mengsel van die 
plaat af en voeg die eier in ‘n dun straaltjie 
by terwyl die mengsel vinnig geroer word. 
Voer ‘n vierkantige bak uit met 9 van die 
beskuitjies en breek die res van die 
beskuitjie in klein stukkies by die 
vrugtemengsel en meng goed.  Druk vas in 
die bak en strooi ‘n bietjie strooisuiker oor.  
Sny in blokkies. 

‘n Bietjie soet en ‘n bietjie sout vir die teetafel… 

en ‘n voorgereg terwyl die hout brand vir die braai 

Spekvleis-, tamatie- en pestobroodjie 
8 snye Franse brood 
16 repies streepspek 
16 skyfies tamatie 
Vars roketblare 
60 ml (4 e) basiliekruidpesto 
Sout en varsgemaalde swartpeper  
 
Skyfies gebraaide sampioene, 
gekaramelliseerde uie en mozzarelakaas 
kan as alternatief ook gebruik word. 

Plaas die brood onder ‘n voorverhitte 
roosterelement in ‘n oond en rooster of braai 
in ‘n pan op die stoof nadat dit met ‘n stukkie 
knoffel en olyfolie gesmeer is. 
Plaas spekvleis, tamatie en roket op die 
broodjie.  Sprinkel pesto oor en geur met sout 
en peper na smaak. 

Op ligte noot 
Een telefoontje ! 

Met Ziekenhuis Gasthuisberg Leuven 
Ik zou graag met iemand spreken die me kan inlichten over de toestand van een patiënt 
die bij u verpleegd wordt. 
 
Hoe is de naam van de patiënt ? 

Louis Segers. 
 
Een ogenblik a.u.b., ik verbind u door met de verpleging. 
Met de wachtdienst, wat kan ik voor u doen ? 
 
Ik zou graag weten hoe het gesteld is met de gezondheidstoestand van Louis Segers in 
kamer 302 ? 
Een ogenblikje, ik verbind u door met dokter van wacht. 

 

Dag dokter, ik had graag geweten hoe het gaat met mijnheer Louis Segers die al drie 
weken bij u verpleegd wordt in kamer 302 ? 

Een ogenblikje, ik zal zijn dossier even raadplegen.  Hier heb ik het. 

Hij heeft vandaag goed gegeten, zijn bloeddruk en hartslag zijn normaal, hij reageert goed 
op de voorgeschreven medicatie en morgen nemen we de hartmonitor weg. 

Als alles zo nog 48 uur gunstig verder evolueert zal zijn behandelende arts hem 
waarschijnlijk uit het ziekenhuis ontslaan voor het volgende weekend. 
 
Dat is fantastisch nieuws, ik ben ongelooflijk opgelucht. 

Bedankt dokter, van harte bedankt. 
Zo te horen bent u wel erg begaan met de patiënt.  Dichte familie? 
Nee, nee dokter, ik ben Louis Segers zelf. Ik bel u vanuit kamer 302. 
Iedereen loopt hier mijn kamer in en uit maar niemand zegt verdomme iets. 
Ik wou zelf ook eens weten hoe het met mij gesteld is..... 

 

An old, tired-looking dog wandered into the yard. I could tell from his collar and well-fed 
belly that he had a home.  

He followed me into the house, down the hall, and fell asleep on the couch. An hour later, 
he went to the door, and I let him out. The next day he was back, resumed his position on 
the couch and slept for an hour. This continued for several weeks. Curious, I pinned a note 
to his collar: 'Every afternoon your dog comes to my house for a nap.'  

The next day he arrived with a different note pinned to his collar: 'He lives in a home with 
four children -- he's trying to catch up on his sleep. Can I come with him tomorrow?' 

‘n Mooi blondine kom een oggend by die werk aan terwyl sy haar hart uithuil.  Haar baas 
vra baie simpatiek wat dan die fout is. 

Die blondine antwoord, ‘Vroeg vanoggend het ek ‘n oproep gehad dat my moeder oorlede 
is.’ 

Die baas, baie jammer vir haar, stel voor dat sy die dag afneem en huistoe gaan om te gaan 
rus. 

‘Baie dankie, maar ek sal maar eerder hier bly.  Ek het iets nodig om my besig te hou om my 
aandag af te lei en dit sal eerder hier by die kantoor wees.‘  Die baas stem saam en laat haar 
maar werk soos gewoonlik. ‘n Rukkie later gaan hy kyk of sy nog wel is en sien toe dat sy 
histeries huil. 

‘Wat gaan nou aan?  Sal jy nog reg wees om te werk?’ 

‘Nee! roep sy snikkend uit.  ‘Ek het nou net ‘n ontstellende oproep van my suster gehad.  
Haar moeder is ook dood!’ 

Blondines is die beste!!! 

  

 Kampprogram April-Des ‘14 
April 

S M T W T F S 

16 – 17  
Senior Burgersaamtrek  

 17-21 
Presidente 
Klipdraai 

Mei 
S M T W T F S 

21 – 22 Mei 
Senior Burgersaamtrek 

23-25 
Streeksaamtrek 
Hartbeeshoek 

Junie 
S M T W T F S 

13 – 16 
 

Smal Game Lodge 
(Rustenburg) 

Julie 
S M T W T F S 

25 – 27 
 

Voorsittersnaweek 
(oord sal bevestig word) 

Augustus 
S M T W T F S 

15 – 17  
 

Bass Lake 

September 
S M T W T F S 

17 – 18  
19 – 21 

Nasionale Saamtrek 
26 – 28 

Silver Rocks (Bela Bela) 

November 
S M T W T F S 

14 – 16 
 

Afsluiting 
Klein Paradys 

Desember 
S M T W T F S 

 
 

Skoolvakansie 
Geen kampe 

 

Oktober 
S M T W T F S 

24 – 26 
 

Drie Berge Brits 



Adverteer 

Caravans/Woonwaens @  Montana 
 

BREEDTSTAAT MONTANA PARK                
Sel:   WILLIE 0827223925 / WIMPIE: 0769309634 
         RITA (TENTE) 0826514774 
E-mail: willie@zawireless.co.za 

Webtuiste: www.caravans-montana             

  
VERKOPE                           DIENS                         HERSTELWERK                     
TENT HERSTELWERK 
  
•  VERKOPE VAN SKOON GEBRUIKTE WOONWAENS 
Ons het altyd  voorraad van topgehalte gebruikte woonwaens. Alle waens 
deur ons verkoop ondergaan ‘n A – Z ondersoek en word volledig gediens en 
geseël en dra ‘n 6 maande waarborg  

•  IS JOU WOONWA TE KOOP – LAAT ONS DIT NAMENS JOU BEMARK 
•  VERSIENING VAN WOONWAENS 
Ons doen roetine dienste op woonwaens – was en poleer- diens van 
hoekstutte-koppelstang-wiellaers en nog baie meer 

•  HERSTEL EN VERANDERINGS AAN WOONWAENS 
Ons verrig ‘n wye verskeidenheid van herstelwerk  aan woonwaens soos 
houtrot, haelskade ens. asook  herstelwerk vir al die versekeringsmaatskapye.  
Ons bou ook LUGVERSORGERS EN ELEKTRIESE YSKASTE in 

•  TENT HERSTELWERK 
Herstelwerk aan tente en seile, vervanging van ritsluiters en gaas ens. Maak 
van 
 nuwe tente , Rally tente, sykante, pale en tentsakke asook spesiale 
pennesakke ens. Ons doen ook weerkaats seile van versterkte materiaal 

  
KLIENTE DIENS IS ONS LEUSE 

mailto:willie@zawireless.co.za

